
Jaji anam aso 
poangpi tau to' 
maramiang aso 
Palaloien, i Yesus 
dinen lamba' lo'a banua 
Betania lo'a saona i Lasarus. 
I Lasarus lalo dinen yang 
dakatio' baliken kole'a i 
Yesus. Jaji barik yang i 
Mariaan dinen mondok 
mawa inyak narwastu, inyak yang 
palin baaragaan satanga' kilo 
bayu'a.



Jaji inyak 
dinen daolongi 
di kakina i Yesus 
laloang dasonoti 
barik nanna buka. 
Barik dinen dabau kole'da' 
kausa yang ilalam saoen. 



Maminna dinen i Yudas Iskariot dinen, yang di dua 
belasen, daia lamba' to' maduang lo'a i Yesus lo'a 
ambata imam baraa'en mainto' 
dakule'a datingkam. Jaji 
dadalinga barik kole'da' dinen 
imam baraa'en, sasau tapat 
nyawada', kole'a i Yudas to' 
manggulungi lo'da'.



Malola'ani bayada', to' danoang duit lo'a i Yudas dinen. 
Jaji i Yudaspi dinen manyari akal mainto' dakule'a 
datingkam dinen i Yesus.



Jaji barik dinen palola'a malola'ani 
jaruma i Yesus dinen. Jaji 
dakamasang barik, daurusi kausana 
itiang maramiang Palaloien. Jaji 
angkaan ira inang barik, i Yesus mala 
dinen rotiin laloang dado'aang. Mamin 
dinen dabala'-bala', dameang lo'a 
palola'a. “Na, di'en,” ingka, “roti di'en 
mantuariku'. Angkaankin,” 
ingka kenang 
lo'da'. Maminna 
dinen dala sawan 
dinen, dado'aang.



Laloang dapanyorongang lo'da'. 
“Na, di' angguren di'en,” ingka, 
“mainyumkin kausanin lo'a dinen. 
Di'en lalo dara'ku' yang 
manyautiin lo'a dosana tau 
bayu'en, yang manatap 
bayaan,” ingka kenang 
i Yesus lo'da'. 



Jaji manjarum i Yesus, “O Simon, Simone, i Pangabo 
mamin mamita, to' mangilalai lo'in. Awan lalo baras 
gandom yang datapen, daia ona' mangilalaina lo'in. To' 
dabele atenu dinen ungka' suma ampana poang yang 
kosanen isi'a, ungka' na'an tapat atenu. Poangsi daiak 
maminak mando'aang lo'u mainto' kapiko 
ona' daawa bibitak, 
kaparasaya'annu 
dinen na’an 
atampus.” 



“Rabarik maminnu mole' balik lo'ku', daikopi arungko 
manggulungi lo'a arasairunnu mainto' insang sana 
kaparasaya'anna,” ingka kenang lo'a i Petrus. Jaji 
manyauti i Petrus, “O na'anak bibitak, Paraampuane,” 
ingka kenang. “Maminak bakamas to' tamba nannu, 
kapisi di sao ukumanen.” 



“Tio'ko-tio'ak, mateko-mateak,” ingka kenang i Petrus 
lo'a i Yesus. “Na'an. Manasalko bua ona,” ingka i 
Yesus, “Manjarumak lo'u, Petruse, nampina 
manunturunguk manuken aso di'en ona', daikopi to' 
mamin talung kali manasalu lo'ku',” ingka kenang i 
Yesus lo'a i Petrus.



Jaji barik i Yesus nanna 
palola'a lamba' lo'a kosan 
yang daasanen 
Getsemani. Mamin
 mondok inang, i Yesus 
manjarum lo'a palola'a, 
“Indi'angkin aduduken,” 
ingka. “Marungkin 
indi'angen. To' lo'a 
dinenakpi bado'aan,” ingka 
kenang. “Ama'e, Ama'ku', 
bado'aak.”



“Ti' dapat ikapi'ang yang jalu 
ajau'en to' adariin lo'ku' 
mainto' na'anna mondok 
lo'ku', ikapi'ang,” ingka 
kenang. “Samuana 
pande kausa poang 
adariin lo'u. Poangsi daiko 
poang panamunu yang 
ipakaien. Daiak na'an 
ipakai,” ingka kenang i Yesus 
ilalam do'ana.



Jaji malola' i Yudas lo'a kobon dinen mawa gulungan 
tentara Roma dinen, mawa gulungan panyagaina 
saona Alatala yang dasuro'en kole'a ambata imam 
baraa'en nanna tau Parisiin, to' maningkam 
lo'a i Yesus. Jaji barik ira yang daawaan 
dinen, mawa gulungan pakakas 
suno', mawa lampu, mawa 
sulo'en. Jaji andian sera, 
daiyo'ang basina dasapa' 
talingana pangkama imam 
baraa'en. Akatu talingana 
katoen. Poangsi i Yesus 
manjarum, “Jaji!” ingka. 
Laloang dajaput talingana tau 
dinen, dapamaam.



Mamin dinen barik i Yesus datingkam, daawa lo'a 
saona imam baraa'en. Jaji i Petrus malola' lo'a i Yesus 
dari bajao'. Jaji di pakar saona imam baraa'en 
dinen andian ira matio' 
bara apiin, aduduk inang 
mamindu. Jaji i 
Petruspi aduduk 
inang nanda'. 



Jaji andian bapi 
pangkama imam 
baraa'en dinen, 
sairunna tau 
dinen de'i yang 
dasapa'en talingana. 
“Ada'! Balu'-balu' ikola' dinen 
yang inangen nanna tau 
dinen di kobonen,” ingka 
kenang manjaruma dinen lo'a i 
Petrus. Jaji asasal bapi i Petrus, 
“Okan iak,” ingka kenang. 



Laloang barik 
manunturunguk dinen 
manuken. Laloang 
maruar i Petrus anangis 
barik. Sampai 
sikuk-sikuk anangisa barik 
dinen i Petrus parandama 
lo'a jaruma i Yesus.



Mamin dinen barik, samuana 
paurusen sarata akadeng lamba', 
mawa lo'a i Yesus lo'a gubernur 
Pilatus. Jaji barik dakatoanang 
kole'a i Pilatus lo'a i 
Yesus, “Ai daiko, iko 
lalo rajana tau 
Yahudiin?” ingka kenang. 
“Kenang lalo, awan bua 

jarumu,” ingka kenang i 
Yesus manyautina.



Jaji i Pilatus dinen baingen to' 
malapasang lo'a i Yesus. Jaji 
manjarum daia bapi lo'da' to' 
pamiya'. Poangsi insang dapuko'ang 
kole'a tauen, “Uno' poang, 
ipanandapa di kayu 
salip!” ingka kenang ira.



Baru' barik dinen i Yesus daparuarang 
lo'a tanganda' dinen, to' dapanandapa. 
Rabarik i Yesus dinen daawa kole'da' 
insaluanna banuaan. Jaji i Yesus 
minsaluan dinen, dasaan kayu salipa, 
daawa lo'a kosan dinen yang iasanen 
Golgota di jarum Ibrani. Golgota dinen 
ti' awan jarumka', karampang ulu. 



Rabarik dinen inang i Yesus dauno'a, 
dapanandapa di kayu salipen. Andian 
bapi mantuari duaan dapanandapa 
bea, sera di katona, sera di 
kayoko'a. I Yesus 
dinen itanga'.



Na'an barik marawangi matasoon. Laloang abala' dua 
kain siringen di saona Alatala yang manyiringiin kosan 
yang palin bareseen. Jaji barik i Yesus mamuko nanna 
unyi baraana, “Ama'e, nyawaku' di'en 
kusera barik lo'u,” ingka kenang. 
Mamin akaus manjaruma 
kenang, daiapi laloang 
mangatu nyawana. 



Jaji mainso' to' pamamalamen, andian 
i Yusup urang banua Arimatea 
yang pakarasangen nyawana 
laloang lamba' lo'a i Pilatus 
mamita bangkayoanna 
i Yesus. Jaji i Yusup 
dinen tau baraa'en 
pakaina di 
Paurusen. Daia 
               dinen

manyari tapat lo'a 
bayana Alatala to' 
mangkama lo'ka' 

awan rajaan. 



Jaji dala barik kain lenan kole'a i 
Yusup itiang pamalokoon 
bangkayoanna i Yesus dinen. 
Laloang dapaindor dinen 
bangkayoanna, daliliti 
nanna kainen. Jaji
daawa rabarik lo'a
kuburen, lo'a loang 
batu yang 

dapolaan nanna 
paat. Daapis ilalam 
loang kaliin dinen, 

laloang dagoleng batu 
baraa’en dinen yang 

datiang pangaputi 
baba' loang 

kubura.



Jaji talalo barik aso Juma'at dinen, 
yang aso pangamasangen memen 
lo'a aso Sabaten. Di aso 
mina'a barik, lamba' ira 
gulungan imam baraa'en 
nanna tau Parisiin, to' 
sijaruman nanna 
i Pilatus.



Jaji barik, “O Pa',” ingka', “daikam 
parandam lo'a jaruma tau 
makalen dinen, Tuli 
talung aso, daiak to' 
tio' balikak, kaingka.” 



Jaji lamba' dinen ambata imamen 
nanna tau Parisiin lo'a dinen. 
Dacap batu pangaputi 
kubura dinen, dakasili'i 
nanna capen. Dasuro' 
manyagai barik lo'a 
tentarana i 
Pilatus dinen.



Jaji maminna barik talalo aso Sabaten, 
malam-malam di aso Mingguun 
dinen, andian i Maria 
Magdalena nanna i Maria 
tamanga lamba' lo'a 
kubura i Yesus to' 
mamele inang.



Jaji barik sadinga poang tatagara 
tana'en kole'a gempa bumiin, 
kole'a andianna malaikata 
Parampuanen tador di aset 
lo'a kubura. Jaji 
dagoleng batu 
pangaputiin dinen, 
daduduki barik. Gulungan 

panyagaienpi dinen 
balasa atakuta, 
sampai kikirik 

tolanga, balu' tau 
mate lasana 

atakuta.



Jaji manjarum barik dinen malaikaten 
lo'da' babainyeen, “Ada'kin 
atakuten. Kutamukin manyari 
lo'a i Yesus yang dasalip,” 
ingka kenang. “Kosan 
indi'ang. Mamin tio' 
balik awan bua 
jaruma lo'in. Belejo 
kosanna de'i 

                                                           dapalenga’a 
                                                         kole'da',” ingka 
                                                               kenang. 



Jaji ari Mariapi dinen nanna i Maria 
tamanga laloang arari bea marantang 
kuburen. Kenang sasauna 
nyawana, kenang atakuta dinen 
ararina, to' manjarumang lo’a 
palola'a. Jaji barik sadinga 
poang sidua'a di tanga' 
dalanen nanna i Yesus 
dinen.



“Mase'kin,” ingka kenang i Yesus lo'da'. 
Jaji ira babainyeen mainso'i barik 
sunsumang kalena sarata 
manjaput kakina i Yesus 
manyembana lo'a. 



Jaji ira sabelasen patanga'an angkaanna, i Yesus dinen 
paitang kalena lo'da'. Jaji barik dajarumi ira dinen kole'a 

bakarasa ateda', kole'a alibaka ira dinen parasaya'. 
Kole'a di maminna tio' balik, dongoda' yang maminen 
mangita lo'a de'i, na'an daparasaya'i. Mamin akaus 
manjaruma Paraampuan Yesus dinen, daia laloang 

daangkatang inait laloang aduduk barik 
di biring katona Alatala. 



Ialalo ratina matena 
dinen. Kole'a baraajaji kasaanga Alatala 
   lo'ka' anak mantuariin, sampai Anaka   
     yang seseraan daparuarang mate  
        mainto' na'anka' mate idukum, 
                mainto' dapatka' tio' 
             salaun-launna, yang iki'  
               parasaya'en lo'a. 



Roma 3:23 Kole'a samuaka' sama rata mamin badosa. 
Na'an tuli kamaamanka', na'an sama nanna kamaamanna 
Alatala dinen yang palin patut ipudiin. Bajao'pi kausaka'. 

Roma 6:23 Kole'a opa' dosaan ialalo dinen kamateanen. 
Poangsi laan pameanga Alatala dinen yang dameang lo'ka' 
kenang poang kenang. Daawaki' tio' salaun-launna kole'a 
maminki' dapasera nanna Kristus Yesus Paraampuanka'. 

Kenang ratina.

Ibrani 9:27 Jaji daiki' di'en anak mantuariin sera-seraka' 
arung mate sakali. Maminki' mate sakali, arungki' madap di 

arona Alatala. To' daurusiki'. 



Epesus 2:8,9 Kole'a okan panamu diri'ka' yang manyuro' 
lo'ka' dakatio' dari ukum dosaan. Yang manyuro' tio' lo'ka' 

kamaamanna atena Alatala. Ialalo dinen pameanga Alatala 
yang itarima'en iki' malaloi kaparasaya'anka'. Okan dari jalu 

ikarajaangen iki' awan opa'ka'. Dinen pameanga Alatala 
yang kenang poang kenang mainto' kosan 

tau pandeen bagap.
 

Roma 10:9,10 Na'an badidit. Kole'a ati'en dari baba'ka' 
dinen iaku' i Yesus dinen Paraampuanka', sampai mondok 

lo'a ateka' parasaya'ka' kole'a Alatala mamin matio' lo'a 
dari matena, inang lalo manyuro' lo'ka' dakatio' barik. 

Kole'a di ateka' lalo parasaya'ka', dari baba'ka' lalo 
mangaku'ka'. Manyuro' lo'ka' barik daanggap tau tapaten di 
arona Alatala, manyuro' lo'ka' dakatio' dari ukum dosaan. 

Kenang ratina.



Yohanes 3:16,17 Ialalo ratina matena dinen. Kole'a baraa 
jaji kasaanga Alatala lo'ka' anak mantuariin, sampai Anaka 
yang seseraan daparuarang mate mainto' na'anka' mate 

idukum, mainto' dapatka' tio' salaun-launna, yang iki' 
parasaya'en lo'a. Alatala manyuro'a lo'a Anaka lo'a duniaan 

di'en, na'an to' itiang maukum lo'ka', itiang patio' lo'ka', 
yang iki' parasaya'en lo'a Anaka. 

 
1 Yohanes 5:11-13 Jaji saksina, kenang. Ilalam jarum 

saksina yang darantangen nanka' dinen, daasan mamin 
daia mameang lo'ka' katio'an yang salaun-launnaan, 

dameang malaloi anaka. Jaji intain maminen mandua'ang 
anaka, mamin bea mandua'ang katio'an yang 

salaun-launnaan. Intain nampiin mandua'ang anaka, nampi 
bea mandua'ang katio'an salaun-launnaan. Kenang ratina.

Na, jaji samuana dinen kusuratang lo'in yang maminen 
parasaya' lo'a asanna anaka Alatala, mainto' itamuna ikin 

maminnin mandua'ang katio'an yang salaun-launnaan. 



Matius 26-28; Lukas 22-24; Yohanes 13-21 

Storyline by: Edward D. Hughes
Illustrated by: Janie Forest

and Alastair Paterson
Adapted by: Lyn Doerksen

©2026 Bible for Children, Inc.
www.M1914.org       www.bibleforchildren.org

Embaloh Bible (emb) Copyright New Tribes Mission 1997 

https://live.bible.is/bible/EMBGPA/GEN/1

https://live.bible.is/bible/EMBGPA/GEN/1
https://live.bible.is/bible/EMBGPA/GEN/1
https://live.bible.is/bible/EMBGPA/GEN/1

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27
	Slide Number 28
	Slide Number 29
	Slide Number 30
	Slide Number 31
	Slide Number 32
	Slide Number 33
	Slide Number 34
	Slide Number 35
	Slide Number 36
	Slide Number 37

